ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
Նախագծի անհրաժեշտությունը բխում է Լեռնային Ղարաբաղից բռնի տեղահանված տարեց և (կամ) հաշմանդամություն ունեցող անձանց համար խնամքի տրամադրումից, որի նպատակն է «Նորքի տուն-ինտերնատ», «Երևանի N 1 տուն-ինտերնատ», «Վարդենիսի նյարդահոգեբանական տուն-ինտերնատ» և «Ձորակ» հոգեկան առողջության խնդիրներ ունեցող անձանց խնամքի կենտրոն» պետական ոչ առևտրային կազմակերպություններում՝ (համապատասխանաբար 25, 40, 3 և 3 անձ)  ընդհանուր թվով 71 տարեց և հաշմանդամություն ունեցող անձանց տեղավորումը, որտեղ խնամքն իրականացվելու է ՀՀ կառավարության 2022 թվականի նոյեմբերի 10-ի N 1744-Ն որոշման համաձայն:
1.1. Կարգավորման հարաբերությունների ներկա վիճակը և առկա խնդիրները 
2023 թվականի սեպտեմբերի 19-ին Ադրբեջանի Հանրապետության կողմից Լեռնային Ղարաբաղի դեմ սանձազերծած պատերազմական իրավիճակով պայմանավորված Հայաստանի Հանրապետություն բռնի տեղահանված Լեռնային Ղարաբաղի տարեց և (կամ) հաշմանդամություն ունեցող անձանց խնամքի ծառայություններ տրամադրելու նպատակով անհրաժեշտություն է առաջացել 71 անձի խնամքը կազմակերպել «Նորքի տուն-ինտերնատ», «Երևանի N 1 տուն-ինտերնատ», «Վարդենիսի նյարդահոգեբանական տուն-ինտերնատ» և «Ձորակ» հոգեկան առողջության խնդիրներ ունեցող անձանց խնամքի կենտրոն» պետական ոչ առևտրային կազմակերպություններում ։ 
Անհրաժեշտ է 71 անձի խնամքի տրամադրման նպատակով ՀՀ պետական բյուջեով հատկացնել լրացուցիչ ֆինանսական միջոցներ 25.5 հաստիքների` բուժքույր, սանիտար, հոգեբան, ինչպես նաև սննդի, հագուստի, սանիտարահիգիենիկ պարագաների և այլ ծախսերի համար։
Միաժամանակ, Հայկական պետական մանկավարժական համալսարանի ենթակայությամբ գործող Աղավնաձորի հանգստյան տանը 2023 թվականի սեպտեմբերի 28-ից խնամք և սոցիալական ծառայություններ են ստացել Լեռնային Ղարաբաղից բռնի տեղահանված մինչև 175 տարեց կամ հաշմանդամություն ունեցող անձ, որոնց համար անհրաժեշտ բոլոր բնաիրային ներդրումները կատարվել են բարեգործական կազմակերպությունների, իսկ խնամքն ապահովվել է «Նորքի տուն-ինտերնատ» ՊՈԱԿ-ի կողմից։ Ելնելով այն հանգամանքից, որ անշարժ գույքը պետք է ծառայի իր նպատակին, իսկ շահառուների շրջանում կան շուրջ 60 անձ, որոնք միայնակ են և ունեն խնամքի կարիք, նրանց խնամքը հնարավոր է տրամադրել գործող կազմակերպություններում, ուստի և անհրաժեշտություն է առաջանալու նրանց տեղափոխել՝ խնամքի ծառայությունների մատուցման համար, որի հետ կապված առաջանում են սննդի տրամադրման ծախսեր։
1.2. Առկա խնդրի առաջարկվող լուծումը 
Նախագծի ընդունումը նպատակ ունի հրատապ կեցություն և խնամք ապահովել Լեռնային Ղարաբաղից բռնի տարհանված ընդհանուր առմամբ 131 անձի ։
2. Կարգավորման առարկան 
[bookmark: _GoBack]Նախագծով առաջարկվում է ֆինանսական միջոցները հատկացնել Հայաստանի Հանրապետության 2023 թվականի պետական բյուջեով նախատեսված ՀՀ աշխատանքի և սոցիալական հարցերի նախարարությանը հատկացված 1141 ծրագրի 11018 միջոցառման գծով չկայացած մրցույթի արդյունքում ձևավորված  միջոցների հաշվին: 
«1141. Ընտանիքներին, կանանց և երեխաներին աջակցություն» ծրագրի «11018. Երեխաների խնամքի ցերեկային ծառայությունների տրամադրում միջոցառման պակասեցվող միջոցները հանգեցնում են արդյունքային ցուցանիշների փոփոխության՝ տարեկան ծրագրայինը նվազեցնել 207-ով:
3. Իրավական ակտի կիրառման դեպքում ակնկալվող արդյունքը 
Նախագծի ընդունման արդյունքում հնարավոր կլինի լուծելու  Լեռնային Ղարաբաղից բռնի տարհանված 131 անձի կեցության, խնամքի, հոգեբանական օգնության և կարիքի գնահատման արդյունքում առաջացած այլ հարցեր։

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
«Հայաստանի Հանրապետության 2023 թվականի պետական բյուջեում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ  կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը կամ եկամուտները չեն ավելանա:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ Կառավարության 2021-2026թ. ծրագրի 4.6 բաժնի 25-րդ պարբերության համաձայն՝ մինչև 2023 թվականը հանրապետության բոլոր մարզերում ստեղծվելու են ցերեկային կենտրոններ, բոլոր մարզերում ներդրվելու է տնային խնամքի ծառայություն։ Իրականացվելու է տարեցներին մատուցվող խնամքի ծառայությունների բարելավման և համայնքահեն ծառայությունների ներդրման ու զարգացման ծրագիրը՝ վերանայելով ողջ օրենսդրական դաշտը՝ ապահովելու տարեցների համար արժանապատիվ, առողջ և ակտիվ կենսակերպ, բարելավելու խնամքի որակը։:

